Bæjarráð  Hveragerðisbæjar


Fundargerð 494. fundar


Ár 2009, fimmtudaginn 5. mars  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Unnur Þormóðsdóttir í forföllum Guðmundar Þórs Guðjónssonar og Róbert Hlöðversson.
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson, formaður, setti fund og stjórnaði.  
Leitaði hann eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:
1.1. 
Menntamálaráðuneytinu frá 20. febrúar 2009.


Í bréfinu er kynntar dagsetningar samræmda könnunarprófa í 4. og 10. bekk haustið 2009.

Lagt fram til kynningar. 
1.2. 
Sambandi íslenska sveitarfélaga frá 16. febrúar 2009.

Í bréfinu er boðað til landsþings Sambands íslenskra sveitarfélaga sem haldið verður föstudaginn 13. mars á Hilton Reykjavík Nordica hóteli.
Fulltrúar Hveragerðisbæjar á landsþinginu eru Aldís Hafsteinsdóttir og Herdís Þórðardóttir.
1.3. 
Samgönguráðuneytinu frá 16. febrúar 2009.

Í bréfinu er rætt um skil fjárhagsáætlana sveitarfélaga og fjármálalegra upplýsinga til ráðuneytisins.
Lagt fram til kynningar.
1.4. Umhverfisstofnun frá 17. febrúar 2009.
Bréfið er svar við beiðni Hveragerðisbæjar um  uppsetningu mælistöðvar vegna brennisteinsvetnis í bæjarfélaginu. 
Í bréfinu tekur Umhverfisstofnun undir nauðsyn þess að brýn þörf sé á að koma upp mælingum á brennisteinsvetni í Hveragerði.  Hins vegar er það skoðun stofnunarinnar að vöktun á áhrifum brennisteinsvetnis vegna jarðvarmavirkjanna á Hellisheiðarsvæðinu skuli vera á ábyrgð og kostnað þess aðila sem stendur fyrir losun brennisteinsvetnisins í þessu tilfelli Orkuveitu Reykjavíkur.
Bæjarstjóri upplýsti að Umhverfissstofnun hefði lánað mæli til bráðabirgða í tvær til þrjár vikur og hefur hann þegar verið staðsettur í Kambahrauni. 

Eftirfarandi samþykkt samhljóða.

Bæjarráð hlýtur að undrast það viðhorf sem fram kemur í bréfi Umhverfisstofnunar að sá sem mengar eigi að hafa umsjón með mælingum á áhrifum mengunarinnar.  Slíkt fyrirkomulag hlýtur alltaf að vekja spurningar um hæfi viðkomandi aðila til að sjá um þennan þátt. Það væri mun trúverðugra ef óháður aðili sæi um slíkar mælingar þó að fyrirtækið myndi síðan greiða fyrir rannsóknirnar.  Umhverfisstofnun væri best til þess fallin enda þegar að mæla loftborið brennisteinsvetni á nokkrum stöðum á höfuðborgarsvæðinu.  Samkvæmt upplýsingum frá Heilbrigðiseftirlit Suðurlands hefur Orkuveita Reykjavíkur verið krafin um uppsetningu mælis í Hveragerði og gefinn frestur til 1.apríl til að framkvæma verkið.  Bæjarráð beinir því til Heilbrigðiseftirlits Suðurlands að stofnunin sjái til þess að  slíkur mælir verði settur upp innan tilskilins frests. 
1.5. Handverki og hugviti undir Hamri frá 19. febrúar 2009.


Í bréfinu óskar Handverk- og hugvit undir Hamri eftir að fá handmenntahús grunnskólans við Breiðamörk til afnota frá skólalokum í vor þar til skóli hefst í haust til að vera með handverks og hugvitsmarkað.

Bæjarráð samþykkir erindið.

2. Fjárhagsleg málefni.

2.1. 
Erindi frá Vaði fasteignafélagi ehf vegna Mánamerkur 7.

Í bréfinu óskar Vað fasteignafélag ehf eftir að skila inn lóðinni Mánamörk 7.


Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 
2.2. 
Kaupsamningur vegna Breiðumerkur 26.
Lagður fram kaupsamningur við NBI hf um kaup á húsnæði undir skólastofur að Breiðumörk 26. Kaupverð er kr. 22,5 milljónir. Kaupverð verði greitt með veðskuldabréfi með 6% föstum vöxtum.

Bæjarráð samþykkir kaupsamninginn.

2.3. 
Leigusamningur v. tjaldsvæðis við Reykjamörk.
Lagður fram leigusamningur ásamt fylgiskjali við Þór Ólaf Hammer Ólafsson um leigu á tjaldsvæðinu við Reykjamörk frá 1. apríl 2009 til 1. maí 2010.
Leigusamningurinn samþykktur með þeim breytingum sem ræddar voru á fundinum.
2.4. 
Samkomulag v. RKÍ Hveragerðisdeild um rekstur á miðstöð f. almenning að Austurmörk 7. Meðfylgjandi er minnisblað félagsmálastjóra og menningar- og frístundafulltrúa vegna starfsemi í húsnæðinu.
Lagt fram samkomulag við Rauða kross Íslands, Hveragerðisdeild um rekstur á miðstöð fyrir almenning að Austurmörk 7, Hveragerði.

Jafnframt lagt fram minnisblað frá félagsmálastjóra og menningar- og frístundafulltrúa vegna starfsemi í húsinu.

Bæjarráð samþykkir samkomulagið og fagnar um leið þeim metnaðarfullu hugmyndum sem fram koma í minnisblaðinu.  Í miðstöðinni verður byggð upp starfsemi fyrir íbúa í Hveragerði sem leita nýrra tækifæra í atvinnu eða námi. Fjölbreytt starfsemi verður í miðstöðinni sem þróast mun eftir þeirri þörf sem verður fyrir hendi. 
3. Tæknileg málefni.

3.1. Umsókn um leyfi til reksturs veitingastaðar í flokki II í Iðavöllum, Austurmörk 25.
Óskað er eftir umsögn Hveragerðisbæjar vegna umsóknar Suttungs ehf. um nýtt leyfi til reksturs veitingastaðar - samkomusalar í flokki II í Iðavöllum, Austurmörk 25.

Bæjarráð gerir ekki athugasemdir varðandi umsóknina. Bæði opnunartími og staðsetning staðarins eru innan þeirra marka sem reglur og skipulag sveitarfélagsins kveður á um.
3.2. 
Yfirlit yfir viðgerðir vegna jarðskjálftans 29. maí 2008.

Lagt fram minnisblað frá bæjarstjóra vegna tjóna á eigum bæjarins í kjölfar jarðskjálftans. Jafnfram er lagt fram yfirlit yfir þær tjónabætur sem þegar hafa borist og stöðu mála vegna annarra mannvirkja bæjarins.
Lagt fram til kynningar. 

4. Starfsmannamálefni.

4.1. Ráðning nýs starfsmanns við leikskólann Óskaland.
Lagt fram bréf frá leikskólastjóra leikskólans Óskalands vegna ráðningar starfsmanns í 100% stöðu vegna fæðingarorlofs. 
Bæjarráð samþykkir ráðninguna. 

5. Verkfundagerðir.

5.1. Gatnagerð í Hveragerði frá 25. febrúar 2009.

Fundargerðin samþykkt. 

5.2. Áhaldahús Hveragerðisbæjar og viðhald mannvirkja frá 3. mars 2009.


Fundargerðin samþykkt
6. Fundargerðir til kynningar.

6.1. Stjórnar Sorpstöðvar Suðurlands frá 18. febrúar 2009.
6.2. Almannavarnarnefndar Árnessýslu frá 12. febrúar 2009.
6.3. Minnisblað frá Sambandi íslenskra sveitarfélaga vegna Vegaskrár frá 25. febrúar 2009.
Fundargerð upp lesin og samþykkt. 

Fleira ekki gert og fundi slitið kl. 9:12

Eyþór H. Ólafsson, (sign)


Unnur Þormóðsdóttir, (sign.) 


Róbert Hlöðversson,  (sign.)


Aldís Hafsteinsdóttir, (sign)


Helga Kristjánsdóttir, (sign).

